
	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


Broj: 03-1-37-1-59-4/10
Sarajevo, 23.04.2010. godine.
Agencija za zaštitu ličnih podataka u Bosni i Hercegovini, postupajući po prigovoru F. B. iz B., zbog nezakonite obrade JMB-a, od strane Ministarstva unutrašnjih poslova Tuzlanskog Kantona, na osnovu člana 40. stav 1. tačka b) Zakona o zaštiti ličnih podataka  („Službeni glasnik BiH“, br. 49/06), d o n o s i:

R J E Š E NJ E

I. Nalaže se Ministarstvu unutrašnjih poslova Tuzlanskog Kantona da ispravi činjenično stanje prouzrokovano tehničkom greškom u evidenciji JMB-a.
II. Ministarstvo unutrašnjih poslova Tuzlanskog Kantona dužno je u roku od 15 dana  pismeno obavjestiti ovu Agenciju o mjerama koje je preduzelo u vezi sa provođenjem stava I. dispozitiva.

O b r a z l o ž e nj e

F.B. iz B. podnijela je prigovor Agenciji za zaštitu ličnih podataka u Bosni i Hercegovini, zbog nezakonite obrade JMB-a od strane MUP Tuzlanskog Kantona. Naime, u prigovoru se navodi, da je imenovana podnijela zahtjev za izdavanje lične karte CJB Bjeljina, te da je od navedene Institucije, dobila informaciju da ne može da dobije ličnu kartu, jer u evidenciji JMB-a postoje dva JMB-a za imenovanu. 

U prilogu prigovora dostavljeni su sljedeći dokazi:

· Izvod iz matične knjige rođenih br. 03-200.2-8-45/09 od 02.10.2009. godine.
· Uvjernje o državljanstvu br. 03-204.2-6-37/09 od 02.10.2010. godine.
· Kopija lične karte, izdata od MUP TK.
· Zahtjev za prijavu-odjavu prebivališta-boravišta i promjenu adrese od 18.09.2007. godine izdat od MUP TK.
· Obavijest br. MB6-3150-09 od 09.10.2009. godine izdata od MUP TK.

· Uplatnica za ličnu kartu od 05.10.2009. godine, na ime F. B.

· Zaključak MUP Tuzlanskog Kantona br. 08-03/1-12-13.7-801/09 od 06.11.2009. godine.

· Rješenje MUP Tuzlanskog Kantona br. 08-03/1-13-13.7-801/09 od 24.03.2009. godine.

· Rješenje MUP Tuzlanskog Kantona br. 08-03/1-13-13.7-4279/07 od 04.12.2007. godine.

Agencija za zaštitu ličnih podataka u BiH u skladu sa članom 41. stav 2. Zakona o zaštiti ličnih podataka Bosne i Hercegovine („Sl.glasnik BiH, br. 49/06“),(u daljem tekstu Zakon), tražila je informaciju od  MUP Tuzlanskog Kantona, da li je u skladu sa rješenjem br. 08-03-/1-13-13.7-801/09 od 24.03.2009. godine, po službenoj dužnosti izbrisan sporni JMB u evidenciji JMB-a. 
MUP TK-a izjasnio se o navodima iz prigovora. U odgovoru se navodi, da je na osnovu rješenja br. 08-03-/1-13-13.7-801/09 od 24.03.2009. godine, poništen JMB:xxxxxxxxxxxxx u evidenciji JMB-a. Nadalje se navodi, da F. B. posjeduje JMB: xxxxxxxxxxxxx određen u B. (gdje je imala pribivalište), upisan u matičnu knjigu rođenih za mjesto M. i koji je u skladu sa datumom rođenja, ali je isti tehničkom greškom poništen u računaru, bez donošenja rješenja. Zbog poništenja JMB-a iz tehničkih razloga, obraćali su se Agenciji IDDEEA za pojašnjenje, da li postoji mogućnost aktiviranja pomenutog JMB-a, ali su od Agencije IDDEEA dobili odgovor da to nije moguće. 

Također, u odgovoru se navodi, da su se obraćali CJB Bijeljina sa molbom da se izvrši poništenje JMB:xxxxxxxxxxxxx, kako bi se isti brisao u matičnoj knjizi rođenih, te da bi se mogao odrediti novi JMB (obzirom da imenovana sada ima prijavljeno prebivalište u T.). Od CJB Bijeljina dobili su odgovor, da ne postoji razlog za donošenje rješenja.

Agencija za zaštitu ličnih podataka u Bosni i Hercegovini u provedenom postupku utvrdila je, da je MUP TK donio rješenje br. 08-03-/1-13-13.7-4279/07 od 04.12.2007. godine i rješenje br. 08-03-/1-13-13.7-801/09 od 24.03.2009. godine, kojim se poništava JMB:xxxxxxxxxxxxx, koji je određen u Tuzli 21.07.2004. godine, zaveden u registar pod br. xxxx, obzirom da isti nije u skladu sa datumom rođenja. MUP TK tehničkom greškom poništio je u evidenciji JMB, JMB:xxxxxxxxxxxxx, koji je upisan u matičnu knjigu rođenih za mjesto M., bez donošenja rješenja. 
Članom 4. stav 1. tačka a) Zakona, propisano je, da je kontrolor obavezan da lične podatke obrađuje na pravičan i zakonit način. Pod obradom ličnih podataka u skladu sa člana 3. Zakona, podrazumjeva se i brisanje ličnih podataka. Ukoliko ne postoji pravni osnov za brisanje podataka, takva obrada ličnih podataka smatra se nezakonita u smislu člana 4. stav 1. tačka a) Zakona. Na osnovu činjenica da je MUP TK, tehničkom greškom poništio JMB:xxxxxxxxxxxxx, u evidenciji JMB-a, bez donošenja rješenja, Agencija za zaštitu ličnih podataka utvrdila je, da nije postojao pravni osnov za brisanje JMB:xxxxxxxxxxxxx, te da je na  taj način MUP TK postupao protivno principu pravičnosti i zakonitosti u obradi JMB-a, gos. F. B. 
Nadalje, u skladu sa članom 4. stav 1. tačka d) Zakona, kontrolor je dužan da obrađuje samo autentične i tačne liče podatke, te da ih ažurira kada je to potrebno. Shodno navedenom, MUP TK bio je dužan da poduzme radnje na otklanjanu posljedica prouzrokovanih tehničkom greškom, te da ažurira JMB:xxxxxxxxxxxxx, u evidenciji JMB-a, kako bi se on obrađivao kao autentičan i tačan lični podatak.
Tehnička greška ili bilo koji drugi razlog ne može biti smetnja za izvršavanje obaveze kontrolora u pogledu obrade ličnih podataka na pravičan i zakonit način, te obradu autentičnih i tačnih ličnih podataka. Također, tahnički razlozi ne mogu biti smetnja za ostvarivanje prava imenovane, da se njezini lični podaci obrađuju na pravičan i zakonit način, da se obrađuje kao autentični i tačni, te da na osnovu tako obrađenih ličnih podataka ostvari pravo na posjedovanje identifikacionog dokument, a što je u konkretnom slučaju lična karta.
Shodno navedenom, Agencija za zaštitu ličnih podataka u Bosni i Hercegovini utvrdila je, da je došlo do povrede člana 4. stav 1. tačka a) i d) Zakona, kojim je  propisano, da je  kontrolor obavezan da lične podatke obrađuje na pravičan i zakonit način, te da obrađuje samo autentični i tačni lični lični podaci, te da ih ažurira kada je to potrebno. 
Na osnovu navedenog a u skladu sa članom 40. stav 2. tačka e) i članom 30. stav 1. tačka a) Zakona, riješeno je kao u dispozitivu ovoga rješenja. 

Pouka o pravnom lijeku:
Protiv ovog rješenja nije dopuštena žalba ali se može pokrenuti upravni spor pred Sudom Bosne i  Hercegovine u roku od 60 dana od dana dostave rješenja.

                                                                                                           D I R E K T O R 
                                                                                                           Petar Kovačević 
Dostavljeno:   

· F. B.;
· MUP TK ,Ul. Tralibegova bb., 75000 Tuzla;
· a/a.

